
Kebudayaan Komunis

 Buku yang sedang dibaca oleh orang-orang di Amerika

hari ini bernama ((21 Tahun di Rumah Putih)).

 Pengarang buku itu seorang Negro berumur enam

puluh tahun, bernama Alonzo Fields pernah bekerja

sebagai Ketua orang-orang gaji di Rumah Putih. Ia telah

menjalankan khidmatnya kepada empat orang presiden negara 

Amerika dari tahun 1931 hingga 1953.

 Fields telah menceritakan di dalam bukunya itu tentang

kejadian aneh yang pernah dialaminya dalam tahun 1942.

Pada masa itu, Molotov, Menteri Luar Soviet,

menjadi dif kepada Presiden Franklin Roosevelt.

 Fields pun pergilah mencari orang gaji

Molotov, lalu mengetuk pintu, tiba-tiba pintu dibuka

oleh seorang perempuan Russian yang ((bertelanjang bulat))

kecuali sehelai tuala mandi membalut kepalanya.

 Tidak pula Fields terkejut atau tergagap-gagap, kerana

pekerjaannya di Rumah Putih telah menambahkan pengalamannya untuk

bertindak secara diplomasi dalam segala gerak langkahnya,

dan menjadikan dia sentiasa sedia untuk menghadapi

segala jenis kejadian yang menggemparkan. Ia pun

menyerahkan surat itu kepada perempuan Russian yang tersebut

dan memberi hormat kepadanya, lalu balik seolah-olah ia 

tidak melihat sesuatu pun yang luar biasa!

Televisyen dalam Mahkamah

 Seorang perempuan British, di Manchester, England,

telah menuntut talak daripada suaminya, kerana ia dipaksa

tidur malam pada waktu yang telah ditentukan, sedang perbuatan

itu, katanya, menyebabkan dirinya hidup terikat dan

tidak sanggup menanggungnya.

 Hakim pun cuba hendak mengetahui akan sebab-sebab

yang menjadikan si suami berlaku demikian, lalu

ternyata bahawa ia berkehendak supaya isterinya tidak

mengikuti lagi siaran televisyen

 Si suami pun membela dirinya dengan berkata:

“Perbuatan isteri saya jika hingga jauh malam

di hadapan televisyen membahayakan kesihatannya dan

menjadikan dia selalu lemah urat sarafnya dan perengus,

sehingga terbawa-bawa kepada layanannya terhadap saya”.

 Hakim telah menolak tuntutan talak, dan berkata:

Bahawa suami berhak merasai rehat di rumahnya.

Temberang ala Amerika

 Kononnya tiga orang tentera Amerika telah menyamar diri

sebagai pokok-pokok kayu, lalu menghabiskan masa

sepanjang hari itu di sebuah ladang untuk

melancarkan serang hendap kepada musuh.

 Kemahiran mreka menyamar diri, kononnya amatlah

tinggi, sehinggakan salah seorang daripada mereka telah

diserang oleh semut putih. Orang yang kedua pula telah

mendapati salah seorang yang berjalan di situ mengukir

di atas kedua lututnya: Dua jantung yang bertemu, 

dan menulis di bawahnya: “Tom cintakan Mary”.

 Manakala orang yang ketiga pula, dikatakan telah dikerat

oleh salah seorang pemotong kayu, dan sekarang ia

menjadi sebatang tiang telefon!

